
jIvanmukti gItA

ஜீவந்முக்தி கீ³தா

அஸதோ மா ஸத்³க³மய ।
தமஸோ மா ஜ்யோதிர்க³மய ।
ம்ரு’த்யோர்மா அம்ரு’தங்க³மய ॥
ஸர்வபூ⁴தாந்தரஸ்த்²யாய நித்யமுக்தசிதா³த்மநே ।
ப்ரத்யச்சைதந்யரூபாய மஹ்யமேவ நமோ நம:॥
ஸர்வபூ⁴தாநர்வர்திநே நித்யமுக்தசித்³ஸ்வரூபிணே ஸர்வஸாக்ஷிணே மஹ்யமேவ
ஸ்வாத்மந ஏவ நம: । நம இதி த்³விருக்தி:ஆத³ரார்த²ம் ॥
ஜீவந்முக்திஶ் (முக்தோ - க²)ச யா முக்தி:ஸா முக்தி: பிண்ட³பாதநே ।
யா முக்தி: பிண்ட³பாதநே ஸா முக்தி: ஶுநிஶூகரே (ஸூகரே - க)॥ 1॥
ஜீவந்முக்திரிதி யா முக்திருச்யதே ஸா யதி³ பிண்ட³பாதந பரா தர்ஹி
ஸா முக்தி:ஸூகராதி³ஷ்வபி ப்ரஸக்தா ப⁴வதீத்யர்த:² ।
பிண்ட³பாதநம் ந ஜீவந்முக்திரிதி பா⁴வ:॥
ஜீவ: ஶிவ:ஸர்வமேவ பூ⁴தேஷ்வேவம் (பூ⁴தே பூ⁴தே - க²) வ்யவஸ்தி²த: ।
ஏவமேவாபி⁴பஶ்யந் ஹி (ஏவமேவ பஶ்யதி யோ - க²) ஜீவந்முக்த:ஸ உச்யதே ॥ 2॥
ஜீவ இதி ய:ஸ:ஸர்வபூ⁴தேஷ்வபி ஶிவத்வேநைவ வ்யவஸ்தி²த: ஶிவ ஏவ ।
தஜ்ஜ்ஞாநீ ஜீவந்முக்த இத்யர்த:²॥
ஏவம் ப்³ரஹ்ம ஜக³த்ஸர்வமகி²லம் பா⁴ஸதே ரவி: ।
ஸம்ஸ்தி²தம் ஸர்வபூ⁴தாநாம் ஜீவந்முக்த:ஸ உச்யதே ॥ 3॥
யதா² ரவி:ஸர்வம் ஜக³த்³பா⁴ஸதே ஏவம் ப்³ரஹ்ம ஸர்வபூ⁴தாநாமாத்மத்வேந
ஸம்ஸ்தி²தம் ஸத³கி²லம் பா⁴ஸதே ப்ரகாஶ்யதி । ஏவமேவாந்ஹிபஶ்யந்
இத்யநுவர்ததே ।
ஸ: தாத்³ரு’ஶ: ஜ்ஞாநீ ஜீவந்முக்த இத்யுச்யதே இத்யர்த:²॥
ஏகதா⁴ ப³ஹுதா⁴ சைவ த்³ரு’ஶ்யதே ஜலசந்த்³ரவத் ।

ஜீவந்முக்தி கீ³தா

ஆத்மஜ்ஞாநீ ததை²வைகோ ஜீவந்முக்த:ஸ உச்யதே ॥ 4॥
ஜலசந்த்³ரவஜ்ஜலே சந்த்³ர: யதா²நேகதா⁴ த்³ரு’ஶ்யதே ததை²வ ஏக:ஆத்ம ।
உபாதி⁴பே⁴தே³ந இத்யத்⁴யாஹார:.... ஏகதா⁴ ப³ஹுதா⁴ சைவ த்³ரு’ஶ்யதே ।
ஏவமாத்மாநம்
யோ ஜாநாதி ஸ:ஆத்மஜ்ஞாநீ ஜீவந்முக்த இத்யுச்யதே ॥
ஸர்வபூ⁴தே ஸ்தி²தம் ப்³ரஹ்ம பே⁴தா³பே⁴தோ³ ந வித்³யதே ।
ஏகமேவாபி⁴பஶ்யம்ஶ்ச (பஶ்யதி - க²)ஜீவந்முக்த:ஸ உச்யதே ॥ 5॥
ப்³ரஹ்ம ஸர்வபூ⁴தஸ்தி²தம் । யத்ர பே⁴தோ³ऽபே⁴த:³ பே⁴தா³பே⁴தோ³ ந வித்³யதே ।
ததே³கமேவ । ஏவமபி⁴பஶ்யம்ஶ்ச ய:ஸ ஜீவந்முக்த இத்யுச்யதே ॥
தத்த்வம் க்ஷேத்ரம் வ்யோமாதீதமஹம் க்ஷேத்ரஜ்ஞ உச்யதே ।
அஹம் கர்தா ச போ⁴க்தா ச (அஹம் கர்தா அஹம் போ⁴க்தா - க²) ஜீவந்முக்த: ஸ
உச்யதே ॥ 6॥
தத்த்வஸ்வரூபமேவாஸ்தி । க்ஷேத்ரமாகாஶாதீதம், பரமாத்ம க்ஷேத்ரஜ்ஞ: ।
கர்த்ரு’த்வம் போ⁴க்த்ரு’த்வம் ச தஸ்யைவ । ஏவம் யோ விஜாநாதி ஸ: ஜீவந்முக்த
உச்யதே ॥
கர்மேந்த்³ரியபரித்யாகீ³ த்⁴யாநவர்ஜிதசேதஸ: (சேதஸம் - க²)।
அத்மஜ்ஞாநீ ததை²வேகோ ஜீவந்முக்த:ஸ உச்யதே ॥ 7॥
கர்மேந்த்³ரியபரித்யாகீ³ஸ்வஸ்வவ்யாபாரரஹிதாநி ஜ்ஞாநேந்த்³ரியாணி கர்மேந்த்³ரியாணி
சகுர்வந் தாநி பரித்யஜதீத்யர்த:² । தத்²ஹா சேதோऽபி விஷயத்⁴யாநவர்ஜிதம்
கரோத்யேவமத்³வயம் ஜாநாதி ய:ஸ: ஜீவந்முக்த:॥
தத்த்வம் கேவலம் கர்ம (கர்மோ - க²)ஶோகமோஹாதி³வர்ஜிதம் ।
ஶுபா⁴ஶுப⁴பரித்யாகீ³ ஜீவந்முக்த:ஸ உச்யதே ॥ 8॥
ஜ்ஞாநிநா யத்கர்ம க்ரியதே தச்சோ²கமோஹாதி³வர்ஜிதம் । தச்ச கேவலம்
ஶாரீரபரிரக்ஷணாயைவ । ஏவம் தேந ஶுபா⁴ஶுபா⁴தி³கம்
பரித்யக்தம் ப⁴வதி ।ஸ ஜீவந்முக்த உச்யதே ॥
கர்மஸர்வத்ர ஆதி³ஷ்டம் ந ஜாநாமி ச கிஞ்சந ।
கர்ம ப்³ரஹ்ம விஜாநாதி ஜீவந்முக்த:ஸ உச்யதே ॥ 9॥
ய:ஆதி³ஷ்டம் வித்⁴யுக்தம் கர்ம ந ஜாநாதி கர்த்ரு’த்வாரோபேண கர்மந

ஜீவந்முக்தி கீ³தா

கரோதீத்யர்த:² । அத ஏவ கர்ம ப்³ரஹ்மஸ்வரூபமேவேதி
விஜாநாதி ஸ: ஜீவந்முக்த:॥
சிந்மயம் வ்யாபிதம் ஸர்வமாகாஶம் ஜக³தீ³ஶ்வரம் ।
ஸஹிதம் (ஸம்ஸ்தி²தம் - க²)ஸர்வபூ⁴தாநாம் ஜீவந்முக்த:ஸ உச்யதே ॥ 10॥
ய: ஜக³தீ³ஶ்வரம் சித்ஸ்வரூபமித்யாகாஶவ்யாபிநமிதி ஸர்வபூ⁴தஸஹிதமித்யபி
ஜாநாதி ஸ: ஜீவந்முக்த உச்யதே ॥
அநாதி³வர்தி பூ⁴தாநாம் (அநாத்³ய வ்யக்தபூ⁴தாநாம் - க²) ஜீவ: ஶிவோ ந ஹந்யதே ।
நிர்வைர:ஸர்வபூ⁴தேஷு (ஸர்வபூ⁴தாநாம் - க²) ஜீவந்முக்த:ஸ உச்யதே ॥ 11॥
ஸர்வேஷு பூ⁴தேஷு ய:அநாதி:³ ஜீவ:ஸ: ஶிவ ஏவ । அத ஏவ ஸ: ந ஹந்யதே ।
அத:ஸர்வேஷு பூ⁴தேஷு நிர்வைரோ ய: ஜீவந்முக்த உச்யதே ॥
ஆத்மா கு³ருஸ்த்வம் விஶ்வம் (கு³ருஸ்த்வத்³விஶ்வம்) ச சிதா³காஶோ ந லிப்யதே ।
க³தாக³தம் (யதாக³த: - க²) த்³வயோர்நாஸ்தி ஜீவந்முக்த:ஸ உச்யதே ॥ 12॥
ய:கு³ரு:ஆத்மா ஸ: த்வம் ஏவ ।ஸ ஏவ நிர்லிப்த: சிதா³காஶ: । தத்³ ஏவ
ஸர்வம் । அத ஏவ தஸ்ய க³தாக³தம் க³தமாக³தமாக³தம் க³தம் வா ந வித்³யதே ।
ஏவம் ய:ஆத்மாநம் ஸ: ஜீவந்முக்த இத்யுச்யதே ॥
க³ர்ப⁴ (அந்தர் - க²) த்⁴யாநேந பஶ்யந்தி ஜ்ஞாநீநாம் மந உச்யதே ।
ஸோऽஹம் மநோ விலீயந்தே ஜீவந்முக்த:ஸ உச்யதே ॥ 13॥
க³ர்ப⁴த்⁴யாநேந அந்தர்த்⁴யாநேந இத்யர்த:² । ஏதாத்³ரு’ஶத்⁴யாநேந ஜ்ஞாநிந:
யத்பஶ்யந்தி
ததே³வஜ்ஞாநிநாம் மந உச்யதே ।இத³மேவ ஸோऽஹம்மந:। ஏதாத்³ரு’ஶமநோவிஶிஷ்டா:
ஜ்ஞாநிந: । சிதா³காஶ இத்யநுவர்ததே । தத்ர விலீயந்தே । தே தத்ர விலயம்
யாந்தீத்யர்த:² । ஏவம் ஸ்தி²தஸ்ய ஆத்மதத்த்வஸ்ய ஜ்ஞாநீத்யநுவர்ததே ।
ஸ: ஜீவந்முக்த இத்யுச்யதே ॥
ஊர்த்⁴வத்⁴யாநேந பஶ்யந்தி விஜ்ஞாநம் மந உச்யதே ।
ஶூந்யம் லயம் ச விலயம் ஜீவந்முக்த:ஸ உச்யதே ॥ 14॥
ஜ்ஞாநிந:ஊர்த்⁴வத்⁴யாநேநஸமாதி⁴நா யத்பஶ்யந்தி தத்³விஜ்ஞாநம் । தத்தேஷாம் மந
உச்யதே । ததே³வ ஶூந்யம் லயம் । ததே³வ விஜ்ஞாநம் । ததா²த்மஜ்ஞாந்யாத்மாநம்
ஜாநாதி
ய:ஸ: ஜீவந்முக்த உச்யதே ॥

அப்⁴யாஸே (ஆபா⁴ஷே - க²) ரமதே நித்யம் மநோ த்⁴யாநலயம் க³தம் ।
ப³ந்த⁴மோக்ஷத்³வயம் நாஸ்தி ஜீவந்முக்த:ஸ உச்யதே ॥ 15॥
யஸ்ய ஜ்ஞாநிந: மந: நித்யமப்⁴யாஸே ஶ்ரவணமநநநிதி³த்⁴யாஸநாக்²யதபஸி
ரமதே க்ரீட³தி । யஸ்ய மந: த்⁴யாநலயம் த்⁴யாநே லயம் க³தம்; யஸ்ய
ப³ந்த⁴மோக்ஷத்³வந்த்³வம் நாஸ்தி ஸ:ஜிவந்முக்த உச்யதே ॥
ஏககீ ரமதே நித்யம் ஸ்வபா⁴வகு³ணவர்ஜிதம் ।
ப்³ரஹ்மஜ்ஞாநரஸாஸ்வாதீ³ (ரஸாஸ்வாதோ³ - க²) ஜீவந்முக்த:ஸ உச்யதே ॥ 16॥
யஸ்ய ஜ்ஞாநிந: மந:இத்யநுவர்ததே । நித்யம் ஸ்வபா⁴வகு³ணவர்ஜிதம்
ப்ரக்ரு’தி கு³ணாதீதம்,ஸ: ஜ்ஞாநீ ஏகாகீ ரமதே ஆத்மந்யேவ க்ரீட³தி ।
ப்³ரஹ்மஜ்ஞாநரஸாஸ்வாதீ³ ப்³ரஹ்மாக்²யஜ்ஞாநரஸாஸ்வாதீ³ ஸ: ஜீவந்முக்த
இத்யுச்யதே ॥
ஹ்ரு’தி³ த்⁴யாநேந பஶ்யந்தி ப்ரகாஶம் க்ரியதே மந: ।
ஸோऽஹம் ஹம்ஸேதி பஶ்யந்தி ஜீவந்முக்த:ஸ உச்யதே ॥ 17॥
யே ஜ்ஞாநிந:ஹ்ரு’தி³ த்⁴யாநேந ப்ரகாஶம் பஶ்யந்தி தை: மந: க்ரியதே தேஷாம்
மநோऽபி⁴வ்யக்தம் ப⁴வதீதி யாவத் । ததா³ தே ஸோऽஹம் ஹம்ஸ:இதி பஶ்யந்தி ।
ஏவமாத்மதத்த்வம் பஶ்யந் ஜீவந்முக்த இத்யுச்யதே ॥
ஶிவஶக்திஸமாத்மாநம் பிண்ட³ப்³ரஹ்மாண்ட³ம் (ஶிவஶக்திர்மமாத்மாநோ பிண்ட³நி
ப்³ரஹ்மாண்ட³ம் - க²) ஏவ ச ।
சிதா³காஶம் ஹ்ரு’த³ம் மோஹம் (க்ரு’தம் ஸோऽஹம் - க²)ஜீவந்முக்த:ஸ உச்யதே ॥
18॥
ஜ்ஞாநிந: ஶிவஶக்திஸமாத்மாநம் ஶிவஶக்திஸம: ய:ஆத்மா தமாத்மாநம்
மஹாத்மாநம் । பிண்ட:³ ஶாரீரம் । தேந ஸஹிதம் ப்³ரஹ்மாண்ட³ம் ஹ்ரு’த³ம்
ஹ்ரு’த்ஸ்த²ம்
ப³ந்த⁴கம் மோஹம் ச சிதா³காஶமிதி சைதந்யமேவ பஶ்யந்தி, ய
ஏவமாத்மதத்த்வஜ்ஞாநீ ஸ: ஜீவந்முக்த இத்யுச்யதே ॥
ஜாக்³ரத்ஸ்வப்நஸுஷுப்திம் ச துரீயாவஸ்தி²தம் ஸதா³ ।
ஸோऽஹம் மநோ விலீயேத (விலீயதே - க²) ஜீவந்முக்த:ஸ உச்யதே ॥ 19॥
யஸ்ய ஜ்ஞாநிந: ஸோऽஹம் மந: ஸோऽஹமிதி த்⁴யாநைகாபரம் மந:

ஜாக்³ரத்ஸ்வப்நஸுஷுப்திமதீத்ய ஸதா³துரீயாவஸ்தி²தம் ஸச்சிதா³காஶபரமாத்மநி
விலீயேத ஸ: ஜ்ஞாநீ ஜீவந்முக்த இத்யுச்யதே ॥
ஸோऽஹம் ஸ்தி²தம் ஜ்ஞாநமித³ம் ஸூத்ரேஷு மணிவத்பரம் (ஜ்யோதிரூபம் நிர்மலம்
- க²ஸூத்ரமபி⁴த உத்தரம் - க³)।
ஸோऽஹம் ப்³ரஹ்ம நிராகாரம் ஜீவந்முக்த:ஸ உச்யதே ॥ 20॥
இத³ம் ஸோऽஹம் ஸ்தி²தம் ஜ்ஞாநம் ஸூத்ரேஷு மணிவச்சிதா³காஶே
ஸ்தி²தமித்யந்வய: ।
ஸோऽஹம் பரம் ப்³ரஹ்ம நிராகாரம் । ஏவமாத்மஜ்ஞாநீ ய:ஸ:

ஜீவந்முக்த இத்யுச்யதே ॥
மந ஏவ மநுஷ்யாணாம் பே⁴தா³பே⁴த³ஸ்ய காரணம் ।
விகல்பநைவ ஸங்கல்பம் (ஸங்கல்போ - க²) ஜீவந்முக்த:ஸ உச்யதே ॥ 21॥
விகல்பநா இத³மித்த²மேவேத்யாதி³ தத்த்வவிருத்³தா⁴ கல்பநா ஸ ஏவ ஸங்கல்ப இதி
ப்ரஸித்³த: ⁴ । ததே³வ மநோரூபம் ஸந்மநுஷ்யாநாமஹம் மமேத்யாதி³
பே⁴தா³பே⁴த³வ்யவஹாரகாரணம் । ஏவம் யோ ஜாநாதி ஜ்ஞாநப²லம் ச
ஸங்கல்பராஹித்யம் ததா² ச ய:ஸர்வதா²ஸங்கல்பரஹித: ।
ஸ: ஜீவந்முக்த இத்யுச்யதே ॥
மந ஏவ விது:³ ப்ராஜ்ஞா: ஸித்³த⁴ஸித்³தா⁴ந்த (விது:³ப்ராஜ்ஞாஸித்³த⁴ஸித்³தா⁴ந்த -

க²) ஏவ ச ।
யதா³ (ஸதா³ - க) த்³ரு’ட⁴ம் ததா³ மோக்ஷோ (மோக்ஷ - க²) ஜீவந்முக்த:ஸ உச்யதே
॥ 22॥
யத்ப்ராஜ்ஞா: ஜ்ஞாநிந: விது:³ கிமிதி । யதா³ மந:ஸதா³ த்³ரு’ட⁴ம் ப⁴வதி ததை³வ
மோக்ஷ இதி ।ஸ ஏவ ச ஸித்³த⁴ஸித்³தா⁴ந்த: । ய ஏவம் ஸித்³தா⁴ந்தம்
வேத³ஸ: ஜீவந்முக்த உச்யதே ॥
யோகா³ப்⁴யாஸீ மந: ஶ்ரேஷ்டோ²ऽந்தஸ்த்யாகீ³ ப³ஹிர்ஜட:³ ।
அந்தஸ்த்யாகீ³ ப³ஹிஸ்த்யாகீ³ ஜீவந்முக்த:ஸ உச்யதே ॥ 23॥
யோ யோ யோகா³ப்⁴யாஸீ யோக³மப்⁴யஸதி ஸ ஸோ மந:ஶ்ரேஷ்ட:²மநஸா ஶ்ரேஷ்ட:²
।
ஏவம் விதோ⁴ऽயமந்தஸ்த்யாகீ³அந்தஸ்த²ம் ஸர்வமபி மாயாஸம்பூ⁴தம்
த்யஜதீத்யந்தஸ்த்யாகீ³ । அத ஏவ ஸ: ப³ஹி: ஜட³வதா³சரதி । ஏவம் ச

ஸோऽந்தஸ்த்யாகீ³ ப³ஹிஸ்த்யாகீ³ ச ।ஸ ஏவ ஜீவந்முக்த இத்யுச்யதே ॥
இதி வேதா³ந்தகேஸரிணா ஶ்ரீத³த்தாத்ரேய விரசிதா ஜீவந்முக்தகீ³தா ஸமாப்தா ॥
இதி ஶ்ரீஜயசாமராஜேந்த்³ரவிரசிதா ஜீவந்முக்தகீ³தாவ்யாக்²யா ஸமாப்தா ॥

Encoded by Sovarel Vlad vlad.sovarel at yahoo.com

There are three sources used for the text.

Variation in them is marked in parenthesis above as footnote

source with ka, kha, ga, gha marking:

க – which seems to be the oldest version, along with a sanskrit

commentary by Mysore Jayacamarajendra (see the colofon);

க² – Satcakra, collection of gitas, bengali script, with some

different readings and reduplication of some consonants,

க³ – a edition in Bengali from Vidyaratna by Kaliprasana Bhattacarya

க⁴ – collection of gitas, bengali script.

This text is part of a volume of “Bibliotheca Indica, Romanian

review, dedicated to Rishi Dattatreya as sanskrit source for

“Works of Dattatreya foreword, introduction and translation

(from Sanskrit to Romanian) by Vlad Sovarel, book published

by Herald Publishing House, Bucharest, Romania.

The “sanskrit source contains:

- Avadhuta Upanishad, attributed to Dattatreya; encoded by Vlad Sovarel

- Avadhuta Gita, attributed to Dattatreya, known also as Datta Gita;

encoded by Vlad Sovarel

- Darshana Upanishad, attributed to Dattatreya; encoded by Vlad Sovarel

- Dattatreya Dhyana

- Dattatreya Stotra, attributed to Narada, from Narada Purana

- Dattatreya Tantra, attributed to Dattatreya;

- Dattatreya Upanishad, attributed to Dattatreya;

- Jivanmukti Gita, attributed to Dattatreya, along with a sanskrit

commentary; encoded by Vlad Sovarel

- Tripura Rahasya, attributed to Haritayana;

6 sanskritdocuments.org



ஜீவந்முக்தி கீ³தா

- Yoga Shastra, attributed to Dattatreya; encoded by Vlad Sovarel

jIvanmukti gItA

pdf was typeset on February 25, 2025

Please send corrections to sanskrit@cheerful.com

